Gen yon pakét sévis disponib pou ede pitit ou a
nan anviwdonman ki gen mwens restriksyon li ye
a. Sevis sa yo se sevis nan salklas edikasyon
jeneral la ansanm ak sevis ki pi entansif yo ofri
nan lekol distri yo, nan pwogram espesyalize ak
nan distri 75. Tablo ki pi ba a montre kek nan
sevis ki disponib yo.

LEAST RESTRICTIVE
General Education
General Education with
Related Services
General Education with
Special Education
Teacher Support

Integrated Co-Teaching

(full-time or part-time)

Special Class Services
(full-time or part-time)

Day and Residential
Placement

Home/Hospital
Instruction

MOST RESTRICTIVE

Related services, tankou counseling, terapi pou
okipasyon, terapi fizik ak terrapi diskou/langaj
yo ka rekomande yo tou pou ede pitit ou a ak fé
li pwogrese. Yo ofri sévis sa yo sou baz
endividyel oswa angwoup, nan anviwonman ki
gen mwens restriksyon an, ki ka salklas la oswa
yon kote apa nan lekol la. Yo kowodone related
services yo avek pwofese pitit ou a pou kore pi
byen enstriksyon nan salklas la.

Apre yo fin rekdbmande pitit ou a pou sevis
edikasyon espesyal, y ap fe yon reyinyon IEP chak
ane pou evalye pwogre li fé. Yo rele sa yon
Evalyasyon anyél. Yo dwe fé tou yon lot
evalyasyon yon fwa chak twazan, sofsi oumenm
ak lekol la dako pou di alekri li pa nesese pou fé
sa. Yo rele sa yon Reeavalysyon chak twazan.
paran yo ak estaf lekol la ka mande tou pou fé
yon |0t evalyasyon si yo bezwen revize sévis yo
avan twazan an pase.

Ale sou sit web edikasyon espesyal la pou
jwenn Gid konplée pou fanmi an ak ot
dokiman enpotan:
http://schools.nyc.gov/Academics

SpecialEducation

Kontakte pwofese pitit ou a oswa 1ot manm
estaf lekdl la si pitit ou a nan yon lekol distri.

KOntakte Komite pou Edikasyon Espesyal
Committee on Special Education (CSE) ki nan
distri lekol ou a si pitit ou a nan yon charter
school oswa nan yon lekol prive:
http://schools.nyc.gov/Academics/
SpecialEducation/Help/Contacts

Rele nan nimewo telefon edikasyon espesyal
la:
(718) 935-2007 oswa 311

Voye yon imel ba Biwo edikasyon espesyal la:

SpecialEducation@schools.nyc.gov

T&I-25116 Special Education Pamphlet Final 101116
(Haitian Creole)

Department of
Education

Bill de Blasio Carmen Farifia
Mayor Chancellor

Edikasyon espesyal :

Kesyon ak repons pou
fanmi

Chak timoun ki gen yon andikap gen dwa pou
resevwa yon  Edikasyon piblik gratsis ki
apwopriye Free Appropriate Public Education
(FAPE) ansan ak kamarad yo ki pa gen andikap
nan tout mezi posib.

Si pitit ou a gen yon andikap, Depatman
Edikasyon Vil Nouyok NYC Department of
Education (NYCDOE) ap ofri sevis edikasyon
espesyal ki fét espesyalman pou satisfé bezwen
endividyel li, san w pa peye anyen.

Nan bwochi sa a w ap jwenn enfomasyon sou
pwosesis edikasyon espesyal, Pwogram
edikasyon endividyel Individualized Education
Program (IEP), ak sévis edikasyon espesyal pou
timoun ki gen laj pou ale lekdl.

Premyeman, pale avék pwofese pitit ou a pou w
konnen si gen sipo ki disponib nan anviwonman
Edikasyon jeneral, tankou pwogram ratrapaj
lekti oswa matematik ak counseling. Si sipo sa
yo pa satisfe bezwen pitit ou a, voye yon
demand alekri ba yon manm estaf pwofesyonél
nan lekol pitit ou a(paegzanp pwofese oswa
sikolog  lekol) pou fé yon premye
rekomandasyon pou yon evayalsyon pou
edikasyon espesyal. Si pitit ou a pa nan yon
lekol distri NYCDOE, kontakte biwo Committee
on Special Education (CSE) ki nan distri lekol ou
a.

Nan espas 10 jou lekol w ap resevwa yon avi pou
rekomandasyon ki eksplike dwa w, ki gen
enfomasyon sou moun pou kontakte si w gen
kesyon, epi ki mande pou rankontre yon travayée
sosyal pou yon entévyou sou pase sosyal. Nan
entévyou sa a w ap pataje enfomasyon sou
devlopman pitit ou a epi w ap siyen fom
konsantman pou premye evalyasyon an. Depi
nou fin resevwa konsantman w, ekip IEP lekol la
oswa CSE distri a gen 60 jou kalandriye pou
evalye pitit ou a ak fe yon reyinyon IEP.

Y ap evalye pitit ou a nan tout domen ki gen rapo
ak andikap yo sispek tankou kondisyon sosyal ak
emosyonél, entelijans jeneral, péefomans
akademik, ladrés pwofesyonel, ladrés langaj ak
kapasite pou kowodone mouvman.

Depi yo fin fe evalaysyon yo, w ap resevwa kopi
ak yon envitasyon pou reyinyon IEP a nan
omwen senk jou davans. Ou ka mande pou yo
tradui enfdmasyon yo nan lang ou pi pito a epi
pou gen yon enteprét nan reyinyon an. Ou ka
mande tou pou yon paran manm, ki se yon
paran elev ki gen andikap ki resevwa trening ki
abite nan distri lekol la oswa pre distri a patisipe
nan reyinyon an pou ede w. Ou se yon manm
enpotan ekip IEP a. Kidonk vini tou prepare avek
kesyon w yo!

Reyinyon IEP pou premye evalyasyon gen ladan
oumenm, pwofesé edikasyon espesyal la,
reprezantan distri a, sikolog lekol la, travaye
sosyal lekol la ak elev la, le sa apwopriye. Nan
reyinyon an, Ekip IEP a revize enfomasyon ki soti
nan dives sous pou konnen si timoun lan satisfe
kondisyon pou yoon oswa plis nan 13 kategori
andikap yo ak si li montre li gen bezwen pou
sevis edikasyon espesyal. Si pitit ou a satisfe
kondisyon elijiblite yom kidonk y ap devlope yon
Pwogram Edikasyon Endividyel Individualized
Education Program (IEP) pou li.

autism, soud,soud-aveg, twoub emosyoneél,
pwoblem pou tande, pwoblem entelektyél,
difikilte pou aprann,plizye andikap, pwoblém
otopedik, 1ot pwobléem sante, pwoblem
pwononsyasyon oswa langaj, chok nan sevo
apre aksidan ak pwoblém vizyon.

IEP a se yon dokiman ekri ki gen enfomasyon
sou ladres ak kapasite pitit ou a, objektif
akademik ak sévis edikasyon espesyal yo pral
ofri | nan anviwonman ki gen mwens.
"Anviwonman ki gen mwens restriksyo an"
“least restrictive environment” (LRE) vle di y ap
edike pitit ou a ansanm avek kamarad klas li ki
pa gen andikap otank posib.

Apre reyinyon an, w ap resevwa yon kopi IEP a
ak yon Avi alekri avan Prior Written Notice nan
lang ou pi pito a pou fé w konnen sévis
edikasyon espesyal pitit ou a pral resevwa si yo
jwenn li gen yon andikap. Lé pitit ou a ap
resevwa sevis edikasyon espesyal pou premye
fwa, ou dwe siyen fom konsantman an pou bay
konsantman w pou yo ka fé aranjman pou bay
pitit ou a sevis edikasyon espesyal. Apresa gen
yon let ki rele otorizasyon pou Patisipe
Authorization to Attend y ap voye lakay ou ki gen
dat sévis la ap komanse. Yo dwe ranpli | nan
espas 60 jou lekol apati dat ou te bay
konsantman w pou evalye pitit ou a.



